
IXLIAKTUM IFCARTA SAN
PABLO NIMA TZOKNILH
TIMOTEO

Pablo huant kalhén ixamigo Timoteo

1 Aquit Pablo clitanu ixapOstol Jesucristo ti
nalichihuinan porque chu talimapaksinanit
Dios ti quincalakmaxtunit y Jesucristo ti
quincamaxquiyan ta nacxilhlacachanu.
2 Cmalakachaniyan jaé carta huix Timoteo
ti climacan xlicana quinkahuasa nima
climapahuaninit Cristo.  Quinticucan Dios y
Quimpuchinacdan Jesucristo cacxilhlacachin,
calakalhaméan y camaxquin lipaxdu latamat.

Pablo lichihuinadn ti takskahuindn

3 Huix catziya la cakaxculin acxni canchd
nac Macedonia, catamakxtakti nac Efeso xlacata
nacakastacyahuaya namda makapitzi cristianos
ni catalichihuinalh talacapastacni nima ni
cmasinitdu, 4 ni para catacandjlalh cuentos nima
talacsacxtunit lacchixcuhuin y la taliminitancha
lakkorutzin ti quincamalacatzuquinitan porque
huata litzucu tasitzi nima nitd camacuaniyan y ni
camaktayayan namakachakxiyatit la laclhcanit
Dios natalipahuan ixcaman xlacata tatataxtuni.

5 Aquin acxni ccakastacyahuaydu cristianos
cmasiyau cataralakalhdamalh chatum chatum la
caminini ti tlan tacatzi nac ixnacujcan porque
ti talilacpuhuan ixtalacapastacnican tu tlan y
xlicana talipahudn Dios nataralkalhamadn. 6 Pero

makapitzi taktzonksua jaé tda cmasinitdu y ta-
lakati talichihuinan talacspita tu nitu limacudn,
7 talactlancan talitanu tlan tamasi ixlimapaksin
Dios masqui ni tamakachakxi tu talichihuinén, ni
para tu tancs tapuhudn tamasi talichihuindn.

8 Ixley Moisés masta tlan talacapastacni
pero camasiu la minini porque catziyau
lilhcanit huata nacalimakatuyi ti ni tlan
ta tatlahua. 9 Pero ti tancs talamana ni
camakatuyi ixley Moisés porque Dios mastalh
ixlimapaksin nacamacxcatzini ama taxokondn
ti ni tlan tu tatlahud, nama ti ni takahuanan,
ti takaxmatmakdan ta cahuanicdn, nama ti nita
talicxila Dios, ti tatlahua tipakatzi talakalhin, ti
likalhkamanan Dios, ti ni tapaxquindn, ti tamakni
ixticucdn, ti tamakni ixtacristianoscan, 10 ti
talimahuacda takalhi lacchajan o lacchixcuhuin,
ti tastd ixtacristianoscan nima takalhan, ti
taksaninan, ti ni tamakantaxti ti tamalacnu
y ti tatatlancani ni tatakokeputun tancs
ixtalacapastacni  Dios, 11" namd lipaxau
ixtachihuin Dios ti masi la tlan tataxtuni
cristianos nima quimamacquinit nacmakahuani.

Pablo paxcatcatzini Dios tu tlahuanit ixlacata

12 Aquit cpaxcatcatzini Quimpuchinacéan
Jesucristo ti quimaxquinit licamama porque
quilipdhualh quilimakxtaka naclixcuja. 13 Aquit
ti xapulh xaclikalhkamanan xaccaputlaka ti
ixtalipahudn y ni xaccacxilhputin, pero xla
qu11aka1hamalh porque xacaktzankanit, ni
xaccatzi ti xactlahuama, ni para xaclipahudn.
14 Namd Quimpuchinacan Jesucristo quimasinilh

lhuhua ixtapaxquin acxni quiacxilhlacachilh
quilimakxtakli naclipahudan y quimaxquilh
tapaxquin nima kalhiydu aquin ti lipahuanau
Cristo.

15 Aquit tancs ccatzi xlicana tu ccahuaniman y
minini chu natacanajla huak cristianos xlacata
Jesucristo milh caquilhtamacu calakmaxtua
ti takalhi talakalhin y aquit xlahuén clitanu
mas ctzacatnanit ixlacatin Dios. 16 Max hua
jaé xlacata Dios quililakalhamalh y limakxtakli
aquit chatum tzacatna caquimasinilh Jesucristo
la camatzankenani ti tatzacatndn xlacata na
natalilacahuanadn xamakapitzi ti calacsacnit la
tlan camaxqui lipaxdu latamat para talipahudn.
17 Dios hud namd rey ti nicxni catildksputli
ixlimapaksin, ti siempre lama nahuan, ti ni
litamakxtaka nacxilhcdn y litand huata hua
chastum Dios ti lama. Hua calakachixcuhuiu
y capaxcatcatziniu ta tlahua chali chali liama
nahudan quilhtamacu. Chuna calalh, amén.

Makapitzi takxtakmakdn talipahuan Dios

18 Timoteo, huix la quinkahuasa clipaxquiyan,
cmamacquiyan ni  catatlaji, calacputza
tayaniya nac milatdmat, 19 tancs calipdhuanti
Cristo y ni catlahua tua nalipuhuana
astan, calatapa la camacxcatzinilh Dios
makapitzi profetas natalichihuinandn, porque
makapitzi taktzonksualh tlan talilacpuhuanan
ixtalacapastacnican y tachodkolh talipahuan
Dios, 20 la namd quintacamcidn Himeneo y
Alejandro; pero aquit ccamacamaxquinit tlajana

cacamatlahuilh talakalhin xlacata natalicatzi ni
natalikalhkamanan Dios.

2

Huak cristianos catakalhtahuakanilh Dios

1 Aquit ccamamacquiyan cakaxculitit
Dios, cakalhtahuakantitit, caxcalanitit vy
capaxcatcatzinitit tu tlahud ixlacatacan huak

cristianos, 2 Cakalhtahuakatit ixlacatacan
reyes, ixlacatacdn mapaksinanin xlacata

calitldn nalatamayau niti naquincataraslakan
y tlan naliscujdu Dios ixlihuak quinacujcan
y niti nahudn limaxanaj lamandu. 3 Chuna
jaé quililatamatcan y chu lakati calatamdu
Dios ti quincalakmaxtunitan. 4 Porque xla
lacasquin huak cristianos catataxtunilh vy
catamalacatzuhuilh xlacata natalakapasa tancs
ixtalacapastacni.

5 Huixin catziyatit huata hui chastum
Dios, pues na huata chastum namd chixcu ti
talaccaxlalh tlan tamalacatzuhui cristianos ti
ixtatzacatnanit y nama chixcu hud Jesucristo
6 tf macamastalh ixlistacni xlacata naxokondn
ixlacatacan huak cristianos ti tatzacatnanit. Dios
malakapasninalh tu ixlaclhcanit acxni acchalh
quilhtamacu, 7y aquit quililhcanit nacmakahuani
jaé talacapastacni quilimakxtaknit naclitanu
apostol ti nalichihuindn. Aquit cliquilhan
Cristo xlicana ni cakskahuindn acxni cuan
quimalakachanit naccamakalhchihuini ti
ni judios naccahuani la natalipahuan y la
natacanajla tancs ixtalacapastacni Dios.

Pablo cakastacyahua lacchixcuhuiny lacchajan

8 Aquit clacasquin huak lacchixcuhuin
catakalhtahuakanilh Dios canihua ni
tatamakstoka y acxni tatalacayahuani Dios aktum
catahuililh ixtapuhuancan, niti lamakasitzima y
niti laquitstalama.

9 Lacchajdan na chund ni limaxanaj
catalhakanalh, catahuililh lhdkat nima tlan
tasi, la caminini ti nita ixkasatcan, ni licudnit
catacxquitli, ni licudnit catalicaxtdyalh oro y
lactapalaxla ixlitacaxtayancdn nima takalhi,
ni para catalilactlancalh lactlan ixlhakatcan.
10 Mas caminini catamadsilh ta tlan tatlahua
la caminini lacchajan ti talipahuan Dios y
macamaxquinit ixlatamatcdan. 11 Acxni ta
lichihuinamaca acs catatahui takaxmatmana tua
masimaca ni catapaktanulh. 12 Ni para cmatlani
chatum puscat cacpuxculh camakalhchihuini
lacchixcuhuin, ni para nacamapaksi, mas minini
acs catahui, 13 porque Dios xlahudn tldhualh
chatum chixcu Addn, y astan tlahualh puscat Eva.
14 Xahua caksantit xlacata ni Adan akskahuinit
tlajana sino que askdhuilh Eva, y astan hua
matldhuilh talakalhin. 15 Pero na tlan taxtuni
para makantaxti camakastaca ixcaman, para ni
limakxtaka tancs lacapastacndn, lipahuan Dios,
paxquinan y limakxtaka cakskalhlilh Dios.

3

Pablo lichihuinan la ixlilatamatcdn ti tacpuxcun
cristianos

1 Aquit tancs ccatzi xlicana ti ccahuaniman:
para chatum chixcu litanuputin Xxapuxcu
cristianos ti talipahuan Cristo tlan tu lacpuhudan

nac ixnacu. 2 Pero ti chipaputin nama tascujut
litanu xapuxcu cristianos ti talipahuan Cristo,
tamaclacasquini ni limaxanaj natalatama, huata
nakalhi chatum ixpuscat, tancs calacpuhuanalh,
huata calacputzalh tlahua tu tlan, calatamalh
la minini ti liscuja Cristo, cacamaklhtinalh ti
tamin talakpaxialhnan, cakalhilh liskalala la
nacamakalhchihuini cristianos. 3 Pero ni 1la
litanu xapuxcu cristianos ti huata lakati kachi,
ti lakati laslaka, ti lakati huata lipuhudn natlaja
tumin; ti litanuputin xapuxcu cristianos minini
tlan nacatzi, calitldn latamd, 4 tlan camapaksi
ti talamana nac ixchic, camasini ixcaman la
natakahuanan y la calitldn natalatama. S Porque
para chatum chixcu ti litanu xapuxcu cristianos
nila camapaksi ti catalama nac ixchic, ¢nicula tlan
nacacuentaja cacpuxcun cristianos ti talipahuan
Dios? 6 Na chund ni 14 litanu cacpuxcun
cristianos ti apenas tzucunit lipahuan Cristo
porque tlan tzucu lactlancdn y namaxokonican
ixtalakalhin la castigartlahuaca tlajana. 7 Na
tamaclacasquini tlan natalilacahuandn ixlatamat
nama ti ni talipahudn Dios xlacata ni limaxanaj
natalichihuinan; xahua chuna ni catimaxquilh
quilhtamacu tlajand namalactlancani xlacata
natlahud talakalhin.

La ixlilatamatcan ixmaktayananin xanapuxcun
cristianos
8 Na chund namd ixmaktayananin xapuxcu
cristianos ti talipahudan Cristo, tamaclacasquini
tancs catalatamalh xlacata nacalipahuancan,
catamakantaxtilh td tahudn, ni huata catakachilh,
ni huata catalipuhualh la natatlaja tumin masqui

ni caminini. 9 Catamasilh tamakantaxti tua
camacxcatzinilh Cristo la tatakokenit y tancs
catalilacpuhualh ixtalacapastacnican tu tlan.

10 Antes nacalilhcacan ixtascujutcan
calacchihuinantit para huak tamatlani y para
tancs talamana cacamaxquica ixtascujutcan
natamaktayd xapuxcu cristianos ti talipahuan
Cristo. 11 Ixpuscatcdn na chund tancs
catalatdmalh xlacata nacalipahuancan tancs
catalacpuhuanalh, catamakantaxtilh tu talactanu,
ni cataksaninalh. 12 Nama ixmaktayananin
xapuxcu cristianos, huata catakalhilh chatum
ixpuscatcdn, tlan catamapdksilh ixcamancan
y ti talamana nac ixchiccan. 13 Porque
namda ixmaktayand xapuxcu cristianos ti tlan
makantaxti ixtascujut huak cristianos tacxila y
tzucu talipahuany tiyd mas licamama lichihuinan
la tlan natalipahudn cristianos Jesucristo.

Pablo lacpuhuan ama acxila Timoteo

14 Timoteo, aquit ctzoknimdn jaé carta
masqui cpuhuan sok cama lakanachdn;
15 pero para tu climakapald ni cama akatuyun
porque cmalakachaninitdn jaé carta xlacata
nacatziya la ixlilatamatcan ti camacpuxcuninit
Dios natacuentaja ti calimanunit ixcamadn,
porque aquin ixlitalakapasni ti tanumandu nac
ixpusiculan xastacnan Dios y aquin ti kalhiyau
tancs ixtalacapastacni tu nalichipaxnandu
y namakahuaniyau canihua. 16 Aquin ni 1a
huandu ni lanca namad ixtalacapastacni Dios
nima tzek laclhcanit la naquincacxilhlacachindn.
Calilacapastacnantit ti huan:

Ti quincalakmaxtun milh lakahudn la catihua
chixcu,

Espiritu Santo maluloknit tancs masta taxokgn.

Angeles xalac akapun talilacahuananit,

y lichihuinancanit canihua pulataman.

Lhuhua cristianos xala caquilhtamacu
talipahuanit,

y ixlilanca talilacahudnalh ti tamaklhtinalh nac
akapun.

4

Lhuhua cristianos ama tataralacataqui Dios

1 Ixespiritu Dios quimacxcatzininit xlacata
antes namin Cristo ixlimaktuy caquilhtamacu
lhuhua ama tataralacataqui ixlimapaksin
Dios, ama talimakxtaka talipahuan Dios, ama
takaxmata tu tahudan akskahuinanin, ama
tacanajla talacapastacni nima tamacxcatzininan
tlajananin, 2 ama tatakoké ti tahudn tu ni cana
y nama ti tatalacatlani la lactlan cristianos,
pero niti tasipacxila la chatum chixcu ti
kalhi tulanca ixmacatzacat, yaj ta maklhcatzi.
3 Xlacan ama talihuan yaj catamakaxtokca, ama
tallhuan yaj cahuaca makapitzi tahua nima
Dios catlahuanit y tlan talihuayan ixcaman
ti tamakachakxinit ixtalacapastacni para
tapaxcatcatzini ixtahuajcan nima camaxqui.
4 Porque huak lihuay nima tlahuanit Dios
huak tlan huacan para paxcatcatzinican tu
mastd; ni minini nalakmakandu > porque Dios
tlahuanit quilacatacdn, chu huan ixtachihuin y
chu cakalhtahuakaniu.

Pablo huan la ixlilatamat Timoteo

6 Para huix camasiniya quintacamcan ti
talipahuan Cristo jaé tu cuaninitdn Jesucristo
ama lakati la makantaxtipat ixtascujut, ama
maxquiyan mas talacapastacni la nalipahuana
y ama mamakachakxiniyan la mas tancs
natakokeya jaé talacapastacni nima masininitan.
7 Huix ni cacanajla namd cuentos nima
talacsacxtunit cristianos nima tatzaksa
tamakacanajlayan. Huix mas catzaksa mastacaya
tlan mintalacapastacni la nalimakapaxahuaya
Dios milatdmat. & Aquit cama huaniyan ama
cristianos ti tzaksa mastaca ixlitlihueke ixmacni
hui nima namacuani, pero ti tzaksa mastaca
tlan ixtalacapastacni la nalimakapaxahua Dios
ixlatdmat canihud ama tayani porque ama
makachakxila tancs nalatama juu caquilhtamacu
y tu ama maklhtindn nac akapun. 9 Aquit
tancs ccatzi xlicana tu cuaniman y minini chu
natacanajla y natakalhiixtalacapastacnican huak
cristianos.

10 Aquin lacachandu améan talatamayau
ixtastum = xastacndn  Dios ti  malacnu
nacalakmaxta huak cristianos, pero mas
ti tamalacatzuhuinit talipahuan. Hua jaé
talacapastacni aquin liscujdu y liakxtakajnandu,
11 y chd minini nacalimakalhchihuiniya vy
camasiniya cristianos.

12 Chi cama huaniydn la mililatdmat: huix
ni calimdakxtakti ti nalakmakandan caj xlacata
kahuasacu huix y cacalimalacahuani cristianos
ti talipahuan Cristo tancs mintachihuin, tancs
lipahuana Dios, tlan catziya, capaxquiya

y tancs lapat. 13 Antes nacanacha latiya
cacalikalhtahuakani ni tatamakstoka cristianos
ixtachihuin Dios, cacamakalhchihuini la minini
y cacamaxqui licamama. 14 Huix aksana la
Dios camacxcatzinilh lakkolun catalichihuinalh
mintascujut y taliaclhitni ixmacancan xlacata
nacatziya Dios maxquinitan ixlitlihueke tu
naliscuja, pues ni calimakxtakti makantaxtiya
mintascujut. 15 Calilacapastacnanti jaé tu
maxquicanita y caliscujti ixlihuak minacu
xlacata huak natacxila la mastacaya mintascujut.
16 Huata cmalacapastacayan tlan calacpuhuanti
la mililatdmat y lata tu masiya. Ni calimdakxtakti
makantaxtiya td cuaninitan porque para chu
latapaya tancs cacatzi pat taxtuniya y na chuna ti
takaxmatan.

)

Minini calitldn camakalhchihuinicdn cristianos

1 Huix ni catasitzi cakahuani chatum kolu,
cha calitldan camakalhchihuini la minticu cahua,
y lakkahuasan cacalikalhi la minatacaman.
2 Lacchatin calitldn cacamakalhchihuini la
minana catahua, y lactzumajan cacalikalhi la
minatacaman cacatachihuinanti la minini.

3 Huix cacamaktaya ti xlicana viudas nita
takalhi. 4 Pero para chatum viuda cakalhi
iXcaman o0 ixnatanatni xlacdn caminini
catacatzinilh pula tamaktaya ixlitalakapasni
la ixlilat. Catapuspitnilh ixtalakalhamdn nima
camaxquinit ixnatican porque chu lakati
Dios catalatdmalh ixcamdn. 5 Namda viuda ti
xlicana ni kalhi ti namaktayad, tancs calipahualh

Dios xlacata namaktakalha, caxcalanilh vy
cakalhtahuakanilh chali chali. 6 Pero nama
viudas ti chuta taclatapuli, Dios calikalhi la
xXanin catalatamalh. 7 Huix cacalimapaksi
catamakantaxtilh ti cuaniman xlacata niti ta
nacaliyahud astan. 8 Para chatum cristiano
ni camaktaya ixlitalakapasni, y mas, para ni
calipuhuén ti talamana nac ixchic, Dios limanu la
ni calipdhualh y min litamakxtaka mas lixcajnit
que chatum ti ni lipahuan Dios.

9 Acxni litayayatit pat maktayaydtit chatum
viuda tamaclacasquini nakalhi lihuaca sesenta
afios, huata kalhinit chatum ixtakold, 10 tlan
maluloka tlan catzi, camakastacnit ixcaman la
minini, catamaklhtatanit ti madkat taminacha,
caliscujnit ixchalhcatnanin Cristo, camaktayanit
ti tamaclacasquin y tlahuanit litlan acxni tlan.

11 Pero ni calitayatit camaktayatit lactzumajan
viudas porque acxni ixmacnicdn maclacasquin
ixtacristiano, talitzonkcatzan taliscuja Cristo
y tatamakaxtokputun, 12 y chund ixacstucdn
tatlahua talakalhin porque ni tamakantaxtilh
tu tamaldcnulh. 13 Xahuad para ni takalhi tu
tatlahud tatzucu talakpaxialhndn nac ixchiccan
cristianos y chund ni huata mas lacflojas talakd
sino que na tzucu taksanindn, talilacahuanan
ta lama y tzucu talichihuindn hasta tu ni
minini. 14 Hua clilacasquin xalactzumajdn
viudas catatamakaxtokli, catakalhilh ixcamancan,
catamaktakalhli ixchiccan xlacata ti ni
tacxilhputun ti talipahuan Cristo ni natakalhi
quilhtamacu lixcajnit natachihuindn. 15 Porque
makapitzi viudas taktzankanitta y tatakokenit

ixtalacapastacni tlajana.

16 Para chatum cristiano ti lipahuan Cristo
kalhi chatum ixlitalakapasni viuda nac ixchic
camaktayalh, ni camatlanilh catamaktdayalh
ixtacristianoscan ti talipahudn Cristo xlacata
chund huixin tlan nacamaktayayatit nama viudas
ti xlicana tamaclacasquin.

Lhuhua tamasi ixtalakalhincdn nima tatlahuad

17 Nama lakkolun ti tacpuxcun cristianos
y tlan tamapaksindn  cacapaxquitit vy
cacarrespetartlahuatit y mas nama ti talitaya
ixtascujutcan takchihuinan y tamasi ixtachihuin
Dios. 18 Caksdantit la huan nac Escrituras:
“Ni cahuilini bozal minquitzistanca nima
tascujman calimakxtakti cahuayalh la lacasquin.”

Y alacatunu huan: “Chatum tasacua minini
namaklhtinan ixtaskau.”

19 Para chatum kolu ti cacpuxcun cristianos
liyahuacan talakalhin huix nitu cahuani, solo
para tlan tamaluloka chatuy o chatutu cristianos.
20Y para chatum maluloknican ixtalakalhin y
latiyd tzacatnan, ixlacatincan huak cristianos
ti talipahuan Cristo calakakahuani xlacata
natalilacahuandn xamakapitzi yaj natatzacatnan.
21 Aquit climapaksiydn ixtacuhuini Dios,
ixtacuhuini Jesucristo y d&ngeles ti calacsacnit
nataliscuja, camakantaxti tu cuaniman xatita
lakchan, ni calacachipi para talipau o ni talipau.
22 Huix tlan caldcsacti nama ti pat lilhcaya
nacacpuxcun camakalhchihuini cristianos
porque para lilhcaya lata ni para catziya ixkdasat

aman mapasiyan ixtalakalhin. Huix ni catlahua
tu ni lakati Dios.

23 Timoteo, como tzapu chipaydn tatat y
tapalakalhiya yaj cakotti huata chuchut na cahuat
actzu xatlihueke ixchuchut uva.

24 Ixtalakalhincdn nima tatlahud makapitzi

lacchixcuhuin tasi antes nacamalacapucan y
tunuj catzican ixtalakalhincan hasta astan acxni
camalacpucanit. 25 Na chund hui ti tlahua litlan y
catzican tuncan, pero tahuilana ti tatlahuanit tu
mas tlan y niti catzi hasta astan amaca catzican.

6

La ixlilatamatcan tasacua ti catamahuacanit

1 Nama tasacua ti catamahuacanit
camascujucan catarrespetartlahualh ixpatroncan
la minini xlacata niti lixcdjnit nalichihuinan
ixtacuhuini Dios y tu masinitau. 2 Para
makapitzi tasacua ixpatroncan talipahuan
Cristo, ni catataralacatdquilh tatzacatnan caj
xlacata acxtum talipahuan Cristo, cha mas
lipaxdu cataliscujli porque ti taliscujmana
talipahuan Cristo y tlan talimanu ixtacamcan.
Hué jaé talacapastacni cacalimakalhchihuini y
cacamasini cristianos.

Lhuhua tamasi tunyj talacapastacni

3 Para chatum cristiano masi tunuj
talacapastacni y ni lichihuindn lactancs
ixtalacapastacni Quimpuchinacdn Jesucristo
ni para tamatlaniputun la xla lacasquin
natalakachixcuhui ti talipahudn, ¢ nama
chixcu nitd makachakxi y chuta lactlancdn,

lakati laquitstala y lacsacxtd tachihuin nima
nitu limacudn, pues chuna lacatzucu tasitzi
lakcatzanican tu huan chatum, tzucucan
lixcajnit lalikalhkamanancan, ni matlanican
ti@ huan chatum, 5 y tzapu tzucu taranica
namda lacchixcuhuin ti lixcajnit takalhi
ixtalacapastacnican porque ni tamakachakxinit
tancs talacapastacni. Hasta tapuhuan xlacata ti
talitanu xanapuxcun ti talipahuan Cristo tlan ni
tuhua tatlajd tumin. Huix ni cacatatamakstokti ti
chuna nama ixkasatcdn. 6 Aquit cuaniydn xlicana
macudn talitanu xanapuxcun ti talipahuén Cristo
pero ni xlacata tatlaja tumin, porque huata tlan
ama tatayaniixlacatin Dios ti tamatlani ta takalhi.
7 Pues huixin catziyatit acxni lakahuandu nita
limindu y acxni naniydu na nitd aman linu.
8 Chi capaxahudu para kalhiydu tu lihuayanau y
ta lilhakanandau. 9 Pero nama ti talakati takalhi
tumin ni 1a tatald tacxila lhuhua tumin y tzucu
talakcatzan hasta tu ni minini, ni para camacuant,
cha camanuni laclixcdjnit talacastacni xlacata
natalaktzanka. 10 Namd4 ti pucutu talakati
tumin tzucu catanuni tunuj tunu laclixcajnit
talacapastacni y makapitzi lata talipaxahua
ixtumincan hasta taktzonksua talipahuan Cristo
y ixacstucan tachipalh lhuhua takxtakajni nima
takalhi nac ixnacujcan.

Huak ti talipahuan Cristo catalacachdnilh Dios

11 Pero huix Timoteo ti macamaxquinita
milatamat Dios, calakmakanti jaé laclixcajnit
talacapastacni. Huix catzaksa tancs latapaya,
tancs lakachixcuhuiya Dios, tancs lipahuana

Cristo, capaxquiya mintacristianos, patiya tu
paxtoka y tlan catziya nac minacu. 12 Calacputza
la namatayaniyan Cristo nac milatdmat tancs
lipahuana, caliscujti ama tapaxahuan nima pat
maklhtinana nac akapun, pues hua xlacata
lilacsacnitdan Dios, y huix na tancs malacnu
ixlacatincan lhuhua testigos pat liscuja Cristo.

13 Aquit climapaksiyan ixtacuhuini Dios
ti camaxqui tu natalilatama lata td anan y
Jesucristo ti litdyalh ixlacatin Poncio Pilato
tu ixkdsat, 14 ni calimdkxtakti makantaxtiya
tu mamacquinicanita, ni para calakxtapali
xlacata niti tu naliyahuaydn acxni namin
Quimpuchinacan Jesucristo. 15 Acxni nachdn
quilhtamacu Dios ama makantaxti tu laclhcanit,
porque ixlitlihueke namda chastum Dios niti
macchani, ixlihuakcdn reyes hua lactaxtq,
ixlihuakcan xapuchinanin tu anan hua lactaxtu.
16 Huata hud lama nahudn canicxnihud, y ana ni
hui tasi lanca taxkdaket tu ni 14 ti malacatzuhui; ni
hui cristiano ti acxilhnit ni para 14 acxila. jHua
calakachixcuhuiu y capaxcatcatziniu ixlitlihueke
canicxnihud! Chunad calalh, amén.

17 Nama ti takalhi lhuhua tumin
cacamakalhchihuini ni catalactlancalh, ni
catalipadhualh ixtumincdn ama calakmaxtu
porque namd tlan laclako, chd cacamasini
catalipahualh Dios tilhuhua ti quincamaxquiyan
xlacata nalipaxahuaydu. 18 Catatlahualh litlan,
catalitanulh lacricos para lhuhua litlan tatlahua,
catamaktayalh ti catzankani y ni catalakcatzalh tu
tamasta o tu tamasquihuindn. 19 Para chuna
jaé talatama Dios ama capaxcatcatzini ta

tatlahua y ama camaxqui ixputahuilhcan xlacata
natalakapasa ama tapaxahuan nima calikalhima
ta nicxni laké canicxnihua.

20 Timoteo, camakantaxti td cuaninitan
y calakmdakanti nama talacapastacni nima
talacsacxtunit cristianos y nitd limacudn, ni
para cacanajla tu talichihuindn nama ti talitanu
lakskalaldn masqui taktzankanit. 21 Pues
makapitzi tatakokenit jaé talacapastacni vy
talimakxtaknit talipahuan Cristo.

iTimoteo, Dios casicunatlahuan! Chuna calalh,
ameén.

